
HITZ=-JOLASAK

Hitzokel,

sareko hiztegi eroa

Hiztegiak kontsultatzera ohitu gara, inor gutxi aritzen da hiztegigintzan.
Bada, sarean, edonor izan daiteke hiztegi elikatzaile baldin eta umorea eta sormena
baditu. Pixagura ez baita pixagura, ezta mudantza mudantza ere.

HITZAK MOZORROTZEKO eta biluz-
teko parada eskaintzen du Hitzokei
jolasak. Irudimenaren gurpilari era-
gin eta hitzak eta hauen definizio
laburrak asmatzea da kontua.
Hitzen ahoskera eta grafia aldatuz,
adiera xelebreez osaturiko hiztegi
eroa sortu dute Twitterren. Esate
baterako, Damasko hitzak hauxe
esan nahi du: Munduan neskatila
gehien bizi den hiria, Sirian kokatua.
Markos Gimenok ekimen kolektibo
izateko asmoz sareratu zuen propo-
samena, eta bertan egin du aurrera
jokoak auzolanaren bitartez.
Sarean harrapatuta daudenei,
behintzat, ezaguna egingo zaie Twi-
tter (www.twitter.com). Mikroblog
sistema bat da berau, mezu laburrak
(140 karaktere, gehienez) bidaltzea
eta jasotzea ahalbidetzen duen era-
bilpen errazeko zerbitzua. Zertan ari
zara? galderari erantzuteko aukera
ematen zaie bertako erabiltzaileei.
Sare soziala bihurtu da Twitter,
antzerako zaletasunak dituzten per-
tsonak harremanetan jartzeko bidea
eskaintzen duelako, besteak beste.
Hitzokel jolasa plazaratzeko tres-
na aproposa iruditu zitzaion Twitter
Markos Gimenorti, jolasean edo-
nork parte hartzeko eta ekarpenak
egiteko bide egokiena. Hala, Hitzo-
kei bat-bateko jolas freskoa bihurtu
da. Hitz-jokoen inguruko
Verbalia.com webguneko foro
batzuetan parte hartu eta gero etorti

zitzaion jolasa sortzeko ideia. Dena
den, jolas honen aurrekari gisa,
honako hauek aipatu zizkigun, bes-
teak beste: Napartheid aldizkarian
egiten zuten Higteria atala eta Jose
Luis Coll umorista eta idazleak bere
garaian sortutako umorezko hizte-
gia.

Twitterren #hitzoke: etiketa jarti-
ta, erabiltzaile ugari ari dira eurek
asmatutako hitzak idazten. Egunetik
egunera hitzokeien zakua gizentzen
ari da, jolasa bizi-bizi dagoen seina-
le. Ekarpenak egin nahi dituen orok

Twitterren #hitzokei
etiketa jarrita, erabiltzaile
ugari ari dira eurek
asmatutako hitzak
idazten. Egunetik egunera
hitzokeien zakua
gizentzen ari da

aski du ondoko formatua erabiltzea:
hitza letra larriz jarri, bi puntu eta
definizioa. Sarean txioka (#weet hitzak
txioka aritzea esan nahi du) ibiltzeko
ohiturarik ez dutenen ekarpenak
jasotzeko, bertiz, Sustatu.com web-
guneko Letrak Sare Kantoitik atalean
postontzi bat zabaldu du jolasaren
bultzatzaileak, hitzak jasotzeko:
hitzokei@sustatu.com. Hemen jaso-

tzen dituen hitzokeiak ere sareratu
egiten ditu.

Hitzokei ekimena egiaz ekimen
kolektibo bihurtu dela adierazi digu
Markos Gimenok, auzolanean erai-
kitzen ati den egitasmoa baita. Twi-
tter bidez hitzokeiak asmatzeaz
gain, erabiltzaileek egitasmoa hobe-
tzeko ekarpenak eta proposamenak
egin dituzte. Esaterako, oraingoz
Twitterren bilatzaileak zenbait egu-
netako ekarpenak gordetzen ez
dituenez, Mikel Iturbe blogariak
wiki bat sortu zuen Hitzokei hizte-
gia biltzeko. Orain dela pare bat
aste, berriz, Julen Ruiz Aizpuru
software askean ibiltzen den pro-
gramatzaileak (Librezale, Xuxen,
Euskalbar) Hitzokei hiztegiaren
gordailu automatikoa sortu du Twi-
tter bidez sareratzen diren hitzokei
guztiak jasotzeko. Hitz guztiak alfa-
betikoki sailkatu eta gorde egin ditu
http:/ /hitzokei.tximinia.net orrian.
Egun, hogeita hamabost autorek
sortutako berrehun eta berrogeita
hamabi termino irakur daitezke.
Datuok ikusita, jolasak hatrera ezin
hobea izan duela adierazi digu
Gimenok.

Ikusteke daukagu Twitter bidez
abiatutako jolas honen amaierako
abia zein izango den; auzolanean
garatutako proiektuen alderdi inte-
resgarrienetako bat baita hori.
Bitartean, gozatu saretik lapurtu
ditugun hitz ero hauekin.



Hitz-jolasak QTEHmﬂmETHHH e

EKAINA: Sarean zerbeza hartzeko sasoia.
HALABA!: Semea espero zenean alaba jaio dela adierazteko erabiltzen
den interjekzioa.
BIDEATXURRA: Mozkortutakoan etxera iristeko egiten den bide bihurgunetsua.

TXOSNA: Zapatilek kalimotxo putzuetan egiten duten soinuaren onomatopeia.
BASURA: Basoko errekak dakarrena.

DEMAGOGO: Apusturako irrika duen hizlari tranposoa.

EUSKIZOFRENIA: Bi Euskal Herri esisititzeak, hango biztanleengan sortzen duen-gaixotasuna, errealita-
tearen pertzepzio okerra edo partziala eragiten duena.
HARABA: Kasualitatez bezala aurkitutako Euskal Herriko lurraldea.
FAXISTA: Faxista Fax-ak bidaltzearen poderioz fanatiko bihurtzen dena.
ERTXANTXA: Polizia naiz. Ezeeetz.
PATXILOKETA: Lehendakari berriaren aginduz eskuburdinak jartzen dizkizutenean.
GEZURTERO: Urtebetetze egunero, adina faltsutzen duena.

“EURIBOR: Euskal Herriko berdetasun tasa neurtu (eta hobetzeko) erabiltzen den indize hezea.

EUROTU: Sos batzuengatik burua galdu.
EGUNON-EGUNOFF: Goizean eta gauean agurtzeko modua.
MAKURTU: lzozgailuan sartzeko beharra duen hanburgesa.
MIARRUBIAK: Qihu ikaragarriak botatzen dituzten emakume ilehoriak.
GI-ZENDU: Kiloak hartu hil arte.
MADARIKATU: Maldizio baten bidez pertsona bat madari bihurtu.
VIUDANTZA: Behien koreografia aldakorra.
SORMEN: Gizonezko monja.
EZKUNTZA: Desobedientziarako edukazioa.
USTELA: Ipar Amerikako Estatu Batuetako bandera.
EPOSTA: Txirrindulari batek nahita drogatu dela onartzen duen posta
elektronikoa.
TRIPI-TIXA: 1. Akordeoi itxurako pilula 2. Dantza folkloriko aluzino-
genoa.
PIXAGURA: Mutil cadiztarra nahi izan.
BARRABILA: Tabernan potrojorran aritzen trebea.
PAZIENTZIA: Muxukalogia.
LISUNA: Derrigorrez “haragiaz” ordaindu beharreko isuna.

ORGASIO: Gogoa gurdi batean jarri eta plazerez ixuritzea.

ANTZUOLA: Olatu honek bustitzen bazaitu, ez duzu seme-

alabarik izango sekulan.

ANTIZORGAILUA: Hipotekekin amaituko duen tresna.

ZAKHILA: Viagra hartzeko garaia.

http://hitzokei.tximinia.net

Babeslea: Arabako Foru Aldundia

www.euskaraba.com

» v
&% Arabako Foru =
& Adundia
Diputacion
Foral de Alava
>

2009K0 AZAROAREN 29A arGia « 45




cTERMOMETRORA =

EEEEEEEEENNE

BGI‘O-]DGI‘O&H

“Ulertzen ote dit?”

HAURRA, irakaslea aurrean duela
dago ikasgelan. Bakar-bakarrik
daude biak. Irakasleak tartean
behin marrazkiak egiten dizkio eta
aldian-aldian hitz solteak eta esal-
diak esaten dizkio haurrari. Irakas-
leak haurraren begi handiak ikusten
ditu, berari begira, mutu. Jarraitu
egiten du: marrazkiak egin, hitzak
eta esaldiak esan, erantzunen baten
zain. Haurra mutu. “Ai ama! Ez ote
dit ezer ulertzen? Alferrik ari ote
naiz?”. Eta halako batean: “Non
dago Anas?”, “Anas hemen!”. Ira-
kasleak arnasa hartu du, ez zen
hormari ari, umeak ulertu du, hasi
da cuskara ikasten. Gaztelania apur
bat egiten duen ama marokoarrak

bi ume eskolaratu ditu. Lehenak
hartu du martxa euskararekin, biga-
rrena, Anas, lehen urratsak ematen
ari da.

Irakasleari berriak etorriko zaiz-
kio, eta berriz ere, begi handiak eta
aho mutuak ikusiko ditu. Antsiaz
biziko du euskaraz lehen hitza esan
arteko tartea.

Zer ote dauka buruan hiru urte-
ko marokoarrak ezer ulertzen ez
duen eskolan lurreratzen denean?

Euskalgintzaren mapa

KONTSEILUAK prestatu du mapa eta
hor euskararen normalizazioa lot-
tzeko lanean ari diren elkarte eta
erakundeen ekintzak eta egituraketa
bildu nahi dituzte. Elkarteen arteko

www.argia.com/harpidetza_haria.php

TALATAN

Alakrana: beste pirateria

Erreskate ekonomikoa ordaindu eta gero, “pirata somaliarrek” Alakrana
euskal atun ontzia eta bere tripulatzaileak libre utzi dituztenez gero,
ordua da hainbat hausnarketa egiteko bahiketa horren inguruko beste
“pirateria” batez: enpresena, mediatikoa, politikoa eta judiziala.

Inguru horretan dabiltzan euskal armadoreek eta beste batzuek, ez al
dituzte Somaliako eta Afrikako gune hartako kalak espoliatu eta agor-
tzen? Zergatik hedabide handiek ez dute Somaliako benetako pobrezia-
ren eta bere kalen garbiketaren berri eman, eta aldiz ustezko “eskubide
Estatua” haizatu dute justifikatzeko ezin dela “terroristekin” negoziatu,
arriskuan jarriz bahitutako tripulatzaileen bizitza? Espainiako Gobernuko
eta EAEko politikariek zergatik jarri zuten arriskuan negoziazioa eta zer-
gatik atzeratu zuten bahituak aske uztea, bi “pirata” horiek atxilotuz,
Madrilera ekarriz eta “zigor eredugarria” ezarriz? Ez al zuten aplikatu nahi
izan “biolentziarekin eta biolentoekin ez da negoziatzen” tesia, baina
hipokresiaz azkenean, eta zorionez, justu kontrakoa egin behar izan dute?
Auzitegi Nazionaleko epaileek ezker abertzalearen kontrako auzietan
edota Egin eta Egunkaria auziak erabakitzeko urteak “behar” izan dituz-
te, zergatik bizkortu dute orain sumarioa eta ari dira saiatzen hilabeteren
buruan erabakitzen?

Bahiketa honen ebidentzia bakarra da: armadoreak derrigorturik
Somaliaraino lan egitera joandako Alakranako 36 tripulatzaileak izan
direla pirata gisara jokatu ez duten bakarrak, alderantziz, hainbat “pira-
teria“ren biktima izan dira. Azken datua: Alakranako 36 tripulatzaileeta-

‘tik zazpi baino ez dira euskaldunak. Gainerakoak dira: zortzi galiziarrak,
andaluziar bat, hamar afrikarrak eta beste hamar asiarrak. Hori da gure
arrantza flotaren errealitatea!

Jt«v/wv MM Aw@i

harremanak erraztea da helburua
(www.euskalgintza.org/).

Ahotsak.com azkartzeko

KurxAKk eta Gipuzkoako Foru
Aldundiak 240 mila eurona jarri
dituzte ahotsak.com proiektuak abia-
da handiagoa har dezan. Orain arte
93 herritan 1.949 hizlari elkarrizketa-
tu dituzte eta asmoa da datozen hiru
urteetan elkarrizketa gehiago eta
azkarrago egitea, adinekoenak ahi-
tzen ari baitira.

Inaki Arrutik gipugkoaenskara.net-en

esanak: ““I_os indigenas nos gquedanmos
en el discurso y ustedes levan las ideas a
la prictica. Esto es una inyeccion de
MOtIvacion para sentir qiue tenemos que
llevar a la prictica nuestras ideas’.
Masaileko bat jasotzea baino hobea
da hiru maia, hiru kitxua, bi aima-
ra, bi maputxe eta shuara batekin
lau orduz hizketan jardun ondoren
beraiengandik hoti entzutea. Geure
buruei hainbatetan esan diegu
gauza gehiegi egiten ditugula eta
pentsatu eta aztertu, berriz, gutxie-
gl. Izan liteke hoti ere egia, baina
kanpotik begira etorritakoari hori
sentiarazteak ere zer pentsatua
eman behar liguke”.

Sonia Gonzalezek Garan esanak

(“Euskara, munduko hizkuntzarik
zailena” artikuluan): “Edo, behin-
tzat, horrela adierazten du
Ingalaterrako Kanpo Ministerioak
burutu duen ‘ikerketa’ berriak.
Antza, hainbat diplomazialariri gal-
detu diete... ez dakit zelako galde-

rak egin dizkieten, nongoak diren
diplomazialariok... (...)

Egiten dira munduan benetan iker-
keta kuriosoak, baina ezertarako
balio ez eta, areago, ikerketatzat ere
jo ezin direnen artean hementxe
daukagu adibide ezin argiagoa. Ezin
da neurtu munduko hizkuntzen
artean zein den zailena edo erraze-
na, oro har. Zailtasuna eta errazta-
suna ikaslearen araberakoak dira”.

Batasunari beste begiratuko zaio ETAri

ALTSASUKO ADIERAZPENAK[WS
bidea egiten jarraitzen du eta pentsa-
tzekoa da bultzagileak pozik izango
direla orain arte izandako emaitzekin.
Kanpora eta barrura begira ari ziren
Altsasun bildutakoak, 0so
pertsona esanguratsuak eta
esango nuke batez ere HB
eta gero Batasuna izan dena
ordezkatzen zela han.

Kanpora begira, ENAMek
horren aurkakoa duen pano-
rama politikoan burua inda-
rrez atera dezakeela erakus-
ten du. Bestelako kontua da
buru hori hor tente manten-
tzea. Eremu subiranistari ere, bere
erronkak non diren adierazi dio; espa-
rru horretan lana egiten ari dela bis-
tan da, horren lekuko EA metaketa
subiranistaren alde hartzen ari den
erabakiak.

Baina Altsasukoak, batez ere
barrura begira ari ziren, kanpoan era-
giteko lehenik barrukoak konpondu
eta bideratu behar direla jakitun. Flo-
ren Aoiz zen han agertzen zen horieta-
koa eta joan den larunbateko Gara-ko
bere ohiko zutabean argi adierazten
zuen hori: “(...) Baina abian jarritakoa
geldiezina delakoan nago, ezker aber-
tzaleak bide horretatik aurrera segi-
tzeko hainbat etxe barneko erronkari

aurre egin beharko badio ere”.
Aoizen erronka horiek hainbat
izan daitezke, baina gehienok dugu
buruan garrantzitsuena borroka
armatuari dagokiona dela: jarraitu

ala ez? Beste gai batzuk horren buel-
takoak dira, adibidez, “nazio aitorpe-
na eta autodeterminazio eskubidea-
ren aitorpena” lortzeko behar diren
estrategia eta erakundetze mota,
esate baterako.

Borroka moldeei dagokienez, eta
mamira joz, Anoetako Adierazpena
(2004ko azaroa) eta oraingoaren
artean ez da desberdintasunik, bai
orduan eta bai oraingoan, erabili
beharreko bideak “soilik politiko eta
demokratikoak” izan behar baitute.

Aldaketa nagusia zera da, orduan
Batasunak hartutako konpromiso
guztiak elkarrizketa eta negoziazio
marko bati begira eginak zirela (aspal-

Altsasuko Adierazpena urriaren 14an egin zen izenak berak dioen
Nafarroako herrian.

di lantzen ari zena eta PSOE bere egi-
ten ari zena), eta oraingoan erabaki
aldebakarreko gisa mahaigaineratzen
dela. Hau da, ezker abertzaleak bide
“baketsu eta demokratiko horiek” soi-

. R./Arcazki press K erabili behar ditu, bes-

teek hartzen dituzten era-
baki eta konpromisoei
begira egon gabe.

Edozein aldaketa
egoerak erresistentzia
dakar beti berarekin,
enpresetan, erakundee-
tan... eta edozein leku-
tan. ENAMen aldaketa-
rako erresistentzia maila
handia da historikoki eta gainera,
egun, legezko esparruak ez dio
horretara laguntzen, batez ere Bata-
sunaren legez kanpoko egoerak
berez gaitza dena are gaitzago bihur-
tzen duelako.

Batasunak berriz lortu du gizarte-
ko esparru zabaletan esperantza
zirrikituak irekitzea, baina iraganeko
hutsegiteek kolokan jartzen dute
bere sinesgarritasuna. Apurka ira-
bazi beharko du eta mereziko luke
beste eragile politikoek horretan
laguntzea. Orain Batasunari beste
begiratuko zaio ETAren jardunari
—edo jardun ezari— eta horren
aurrean lehenak duen jarrerari.

°
baga-biga musika ideiak
telf. 618 072 076 /026
N WWW.baga-biga.com / info@baga-biga.com

baga-biga musika bulegoaren eskutik

Mikel Urdangarin

Guardian-ek petrolio
merkearen amaiera
berretsi zuenekoa

Energiaren Nazioarteko Agentzia (IEA, ingelesezko sigletan)
urteotan mundua engainatzen saiatu da etorkizunean
eskueran eduki dezakegun energia kopuruaz: barruan lanean
jardundako adituek salatu dute IEAk aurrikusten duena baino
petrolio eta gas gutxiago geratzen dela.

Alastair Miller-ek sinatu argazki hau joan
den urrian Parisen IEAk egindako biltzar
nagusian aterea dago. Bertan ezkerretan
ageri da Sushikumar Shinde, Indiako
energia ministroa; berari bostekoa ematen
Henry Kissinger AEBetako politikari
zaharra, |EAren sortzailea; eta urrunxeago
bikoteari begira Nobuo Tanaka japoniarra,
erakundearen zuzendari exekutiboa.
Energiaren Nazioarteko Agentzia osatzen
duten gobernuetako ministroak Parisen
bildu eta hilabetera plazaratu zuen
erakundeak urteroko buletin famatua,
World Energy Outlook (Munduko
energiaren aurrikuspena). Lehendik aditu
ugarik salatzen zutena haizatu dute orain
IEAko barne iturri batzuek, anonimotasune
an babestuta: IEAk puztu egiten dituela
munduko energiaren aurreikuspenak.

EEEEEEEEREEEEET

TERRY MACALISTAIR-EN KRONIKAK,
laburra izanagatik, bonbaren pare-
ko eztanda eragin zuen mundu
osoan azaroaren 9an The Guardian
egunkariko orrietatik. Energia ara-
zoez diharduten webgune berezi-
tuetan errepikatu zuten berehala,
adibidez Crisis Energética webguneak
biharamunean eskaini zuen gazte-
laniaz eta Euskadi Irratiak berak
Jokin Aldazabalen ahotsetik ezagu-
tarazi zuen egun gutxiren buruan
euskaraz.

Hona gaia: Energiaren Nazioarte-
ko Agentziak (IEA) etorkizunean
erabili genezakeen energiaren kopu-
ruak puztu egin izan ditu nahitara,
AEBen presioagatik. “Hainbeste
zalaparta albiste horrengatik?”
galde lezake irakurleak. Hona hiru
arrazoi. Bat, biharamunean plazara-
tu behar zituen urtero bezala bere
aurrikuspenak IEAk World Energy
Outlook informearen edizio berrian.
Bi, The Guardianek energia gaietara-
ko erredakzioburuaren eskutik auzi-
tan jartzen zituen datuok erakun-
dearen barruko iturriak aipatuz.
Hiru, The Guardian den Londresko
establishmentaren egunkariak TEAri
jipoi hori emateak zerbait esan nahi
zuen.

“Mundua petroliorik gabe gera-
tzetik askoz hurbilago dago orain
arte iturri ofizialek onartu dutena
baino —hasten zen Macalisterren

kronika— hala dio IEAko iturri
batek, zeinak berresten baitu agen-
tziak propio gutxietsi duela iristear
daukagun urritasuna, merkatuetan
panikoa nagusituko den beldurrez”.
AEBetako agintarien bultzadaz,
urteroko informeetan bi eratako
makillajeak egiten dira: gaur mar-
txan dauden petrolio putzuen gain-
behera den baino atinago erakutsiz
eta, aldiz, aurki daitezkeen putzuen
aurrikuspenak puztu.

Munduak erabili lezakeen petro-
lioa kalkulatzerakoan, IEAk azken
urteotan berretsi izan du gaur
zorupetik ateratzen diren 83 milioi
upeletatik abiatuta iritsi gaitezkeela
egunean 105 milioi upeletara. Egia
esan, kopuru horietara aurreko han-
diagoen beherapenetatik iritsia zen
IEA: 2005an aurrikusi zuen 2030an
egunean 120 milioi petrolio upel
ekoiztu ahal izango zela. The Guar-
dianeko Macalistairri iturri aitortu
gabeko baina fidagarriak esan omen
dionez “120 milioi upelen kontu
hoti zozokeria bat zen, betidanik,
baina gaur aipatzen diren 105
milioiak ere ezin dira justifikatu, eta
IEAn badakite”.

Zergatik itxuraldaketa hori, galde-
tu dio kazetariak bigarren iturri
bati. “AEBetako agintariak ez hase-
rreraztea da hor legea”. Ingelesak
ez garenok egiten ahal dugu esaldia-
ren irakurketa zabalagoa: Mende-

baldeko hetrialde kontsumitzailee-
tako agintariak ez sumintzea da
kontua. Azken finean, 1974an IEA
sortu zutenak Mendebaldeko
herrialde aberatsak izan ziren,
denen buru AEBetako Henry Kis-
singer zela, petrolio jarioa lehenbizi-
koz eten zuten OPEPeko estatuei
aurre egiteko.

Macalistairrek aitortu duenez,
“orain ‘peak oil’ teoriak indarra
hartu du munduan energia kontro-
latzen duen establishmentaren biho-
tzean”. HEspainiako edo Frantziako
gobernuek, edo are Eusko Jautlari-
tzak edo Nafarroako Gobernuak,
etorkizunerako planak burutzen
dituztenean segi behar ote dute
[EAren energia aurreikuspen puz-
tuetan oinatritzen?

Gezurra, larru gorri

The Guardianen informazioaren
inguruan plazaratu diren iritzien
artean, nabarmentzekoa da Colin
Campbell-ek idatzi duena Peak Oil
webgunean. Campbell (Betlin,
1931) munduak aurrera begira era-
bilgai dauzkan energia iturrien iket-
lari klasiko nagusietakoa da. Mun-
duan zegoen petrolioaren erdia
dagoenckoz erre dugula eta hemen-
dik aurrera urrialdia datorrela
defenditzen duen “peak oil” (petro-
lio gailurra) teoriaren aitetako bat
da, ASPO erakundearen sortzailea.



Gutun ireki batean argibide gehia-
go eman nahi izan dizkio The Guar-
dianeko Terry Macalaistarri. Camp-
bellek kontatu du 1969an izan zuela
petrolioak jasan beharreko urritzea-
ri buruzko lehen albistea. Amoco
multinazionalaren aginduz —gaur
BP energia konpainiaren barruan—
munduko petrolioaren neurketa
orokorra egin behar zuen. Geroago
Noruegako Fina-rentzako ere iker-
lanak egin zituen. Garai hartan erre-
serbei buruzko datu publikoak usa-
tzen zituzten.

Petrolioaren urrezko mendea, 1950-
2050 deitu zuen lana ikusirik, Sui-
tzako Petroconsultants enpresak
ikerketa berriro egitea proposatu
zion, baina oraingoan beraien data-
basea oinarritzat harturik. Lan har-

tan ezagutu zuen Jean Laherrere,
orduan Total frantsesean ari zena.
Txostena bukatu zuten, Petrocon-
sultantsek salgai jarri zuen kopia bat
50.000 dolarretan eta laster.... desa-
gertu egin zen, AEBetako multina-
zional batek presio eginda.

Hala ere Petroconsultantsek laster
beste liburu bat plazaratu zuen, The
coming oil erisis (Datorren petrolio kri-
sia), gorago aipatu ikerlanaren emai-
tzekin, 1998an Laherrere eta Camp-
bellek The end of cheap oil (Petrolio
merkearen amaiera) artikulu klasikoa
publikatu zuten Scientific American
aldizkarian. Ordurako aurreratzen
zuten 2010an petrolio eskariak
eskaintza gaindituko zuela.

Campbell ohartu zen aipamen
horiek publikatuta IEAk sutan jarri

zituela bere nagusiak, OCDEko
herrialde aberatsak, eta aurrerantzean
datuak makillatu egingo zituen, batik
bat petrolio ez ohikoak (eskuratzen
zailago eta garestiago direnak) kalku-
luetan bestelako izenekin sartuz.
Arrazoia nabarmena da: IEAk
herrialde aberatsetako kontsumitzai-
leen interesak defenditu behar ditu,
eta petrolioa urri dela esateak pro-
duktoreak indartzen ditu, OPEPeko-
ak batik bat.

Campbellek ondo ezagutzen ditu
gobernuek eta multinazionalek mun-
duan dauden erreserbak direnak
baino handiago erakusteko darabil-
tzaten teknikak, eta batzuk espresuki
esplikatu ditu. Baina egia atera da
azkenean. Campbellen kalkuluetan,
ohiko petrolioaren produkzioak gai-
lurra 2005ean jo zuen. Petrolio urrita-
suna bestelako iturri garestiagoekin
berdintzen da. Honek eragin du pre-
zioen igoera, ekoizleek biltegietan
pilatzea eta espekulazioa.

2008ko krisia Campbellentzako
energiari dago lotuta estu: urte horre-
tan gainditu dute gailurra energia
fosilek oro har. “Petrolio produkzio-
aren gailurrak —dio Campbellek—
inflexio puntu historikoa ekarriko
du. Bankuek gehiago mailegatu dute
depositoan zeukatena baino, ziur
zeudelako biharko hazkunde ekono-
mikoa zela gaurko zorraren bermea,
baina ez dira ohartu hazkundea
petrolio merkean oinarritu dela”.
Horregatik iragartzen ditu prezioen
igoera berriak eta beheraldi ekono-
miko sakona.

Petrolio urriko zikloan zer dator-
keen, hurrengo NET HURBILen esan-
go digute beste aditu batzuek.

Maskulinitateaz

arbi frogatuta dago gizonok (artiku-
lu honetan “gizon” = gizaki ar) ez
garela osasungarriak ez geure burua-
rentzat, ez besteentzat —bereziki,
emakumeentzat—, ez planetarentzat.
Kontua da lehertzeko zorian gauden —eta
sarri lehertzen garen— presioko eltzeak
garela. Indarkeria munduan askoz gehia-
go da gizonok sortua emakumeek baino:
azterketa batzuen arabera, lautik hiru. Eta
adibidez, emakumearen aurkako bortiz-
keria geure buruaren kontra daukaguna-
ren beste adierazpen bat baino ez bada,
uste duzue Zigor Kodea gogortuta kon-
ponduko dela hori?

Ezkor samarra naiz berehalako alda-
ketei buruz. Familian eta gizartean
transmititzen diren genero-rolak oso
nekez ari dira aldatzen. Egi-
ten dira kanpainak etxeko
lanak partekatzeko, edo ikas-
tetxeetan berdintasunaren
balioak lantzeko... baina ezer

G

‘Aleojonatuta' bizi gara behar bezain

oroimen kolektiboan ondo sustraiturik
duen ideia! Ez al da, bada, emakumea
“gizon akastuna’? Izu-ikara diogu “emee-
giak” izateari, baina ezin emakume gabe
bizi. Eta amarengandik bereizteko borro-
kan gabiltzanean, non da gizon izaten
ikasteko beste eredua, aita alegia? Sarri,
absente; eta eman ezazu aita galduaren
bila bizitzaren erdial

Gizarte patriarkaletan gizonon egoera
pribilegiatua da emakumeenaren aldean,
baina faktura garestia ordaintzen dugu
horregatik. “Akojonatuta” bizi gara behar
bezain gizon ez izateko beldurrez: guk
funtzionatu egin behar dugu, arrakastatsu
izan, beti “zakilixut”, tente potente,
ohean eta bizitzako arlo guztietan; gaizki
digeritzen ditugu ahultasuna eta porrota...
Gurea gogortasuna, kontrola
eta garaipena da; intimitatea,
sentimenduak eta lotura emo-
zionalak emakumeen txepelke-
riak... Gizontasun hori geure
buruari frogatu eta besteei era-

gutxi da hori beste alde guz-
tietatik datorkigun zaparrada-

gizon ez izateko beldurrez: gula

kutsi beharrak sortzen duen

ren aurrean. Arazoa konple-
xua da, eta itruditzen zait

funtzionatu egin behar clugu,

estres eta larriak —lanean, gim-
nasioan edo tabernan ito ezin

gakoa “gizon izaten ikasteko

. ol & o] 7
arraRastatsu izan, beti zalullxu’c,

dugunean— maiz aurkitzen du

moduan” dagoela beste ezer-

tente potente, ohean eta bizitzako

ihesbide zakarrik emakumea-
ren aurkako amortruan.

tan baino gehiago.
Gizasemeok arazo handi

arlo guztietan; gaizlei cligeritzen

Emakumeek urteak dara-

samarrak ditugu geure burua-
rekin, sakon hausnartu beha-
rrekoak: sexismoa, genitaliza-
zioa eta bereizketarena,
besteak beste. Interesatuak
hor du James B. Nelson-en 4
conexion intima. Sexualidad del
vardn, espiritualidad mascnlina (Bilbo, 2001).
Gizonontzat geure genero-nortasuna eta
indibiduazioa lortzeko prozesua zaila eta
kontraesanez betea dagoela diote adituek,
eta noraezean eta estropezuka egiten
dugula bide hori: mutilok sarri ez dugu
amaren gonapetik bere garaian eta ondo
irteten asmatzen, horrek berekin dakat-
tzan arazoekin (amari gehiegi atxikitako
seme ezkondu edo ezkongabeen kontu
hau nabaria da Euskal Herriko baserri-
giroan); edo emakumearen ebaluazio
negatiboaren poderioz ikasten dugu
gizon izaten, bestela ere sexismoak gure

clitugu ahultasuna eta porrota...

matzate beren buruaz haus-
narketa egiten, mugimendu
feministaren bidez, eta abar.
Gizonok, apenas. Baina zer
gertatzen zaigun hausnartu
eta gizon izateko beste era bat
bilatzeko dinamika berririk
sortzen ez bada, konponbide eskasa du
honek. Non hasi? Ba, “gizondegietan™:
elkarte gastronomikoetan, kirol eta
aisialdi-elkarteetan (ehiztarienak eta
alardeak antolatzekoak barne), erlijio-
erakunde edo Elizetan (bide batez,
ospatu nahi nuke Eliza Luteranoko kris-
tauek Eva Brunne —gainera, beste ema-
kume batekin ezkondua— izendatu izana
Estokolmoko gotzain izateko), eta segi
guraso-clkarteetan, sindikatu eta alder-
dietan, auzo-elkarteetan... Galdetzen
hasita, aizue, zergatik ote dabil hain
gizaseme gutxi yoga-taldeetan? Ml

Sarean cuslaraz gozatzeko
ez diozu etorkizunari itxaron behar.

Dagoeneko sarean euskaraz badauden ekimenak bultzatzeko eta
berriak abian jartzeko jaio da AZKUE fundazioa: Wiki plaza,
ahotsak.com, Xuxen bizkaieraz, Euskararen Interpretazio Zentroa,
IKaixo Frankie jokoa... Sarea gehiago gozatu dezazun. Zure hizkuntzan.
Eta etorkizunari itxaron gabe.

Gurekin elkarlanean aritzeko, edo zure proiektua guri aurkezteko,

